
Cussu de capidanni in Uddusò est su mese dedicadu a sas

festas mannas de sa bidda. Difatis, in sa de tres de sas

chidas de su mese, si festant sos santos patronos. Si

incumintzat su lunis cun Santu Umbrosu, si sighit su

martis cun Santu Chìrigu e s’agabbat su mèrcuris cun

Santa Nostasia, chi est sa vera patrona de sa bidda. Dies

de festa tzivile e religiosa chi sunt organizadas gràtzias a

s’impignu de sos fedales de tres levas diversas.

